
«Кыр-кыр» этти, 

Кырды ажа берди.
(Вертолет)

Тыр-р, тыр-р этти,

Тыркырап сала берди.
(Трактор)

Буудай, арба, арыш –

Олор ончозы аш,

Олордоҥ эдилет … 
(Калаш)

Суйук та болзо, суу эмес

Ак та болзо, кар эмес.
                                      (Сӱт)

Jалаҥда jайкалган,

Отто куурылган,

Сокы-баспактаҥ 

чыккан … 
(Талкан)

Ӱч бутту, јаҥыс курлу

Кызыл јалбышту.
                         (Очок)

Ак jалаҥла jорголойт,

Истери кӧпти  

куучындайт.
(Авторучка)

Куучынданбас,

Jе кӧпти айдып турат.
  (Бичик)

Ток-ток, токулдайт,

Тик-так, кунукпайт, 

Базат ла базат,

Jӱре бергени билдирбейт. 
                                      (Час)

Тӱрӱлип калган ийдичек

Тиштебейт, ӱрбейт

Айылга кийдирбейт.
                                 (Сомок)

Бирӱзи: «Тӱш jакшы!» – дийт,

Бирӱзи: «Тӱн jакшы!» – дийт.
(Кӱн ле ай)

Кӧбӱ, jе тӧжӧк эмес.

Бийикте учуп jӱрет, 

Је куш эмес.

Jаанап-jаандап баштаза,

Јааш-јаҥмыр  урулат.
(Булут)



8

Кышкыда ак тонын јабынган,

Тереҥ оронгон уйкуда.

Јаскыда, јайгыда

Кӱн изӱ тийгенде,

Шолырап аккан

Сӱӱнчилӱ јӱгӱрӱкте.
(Суучак)

Јас келерде,

Јажыл торко кебис јайылды.
(Ӧлӧҥ)

Јаскыда – јажыл,

Кӱскиде – сары.
(Јалбырак)

Бойында тын јок,

Кижини чагып ийет.
   (Чалкан)

Ӧлӧҥ ортодо

Кызарган карагылайт,

Ончозын сӱӱндирип,

Ооско суранат.
(Кой јиилек)

Тегерик, болчок,

Кып-кызыл.

Тилге салза – тату, кычкыл.
    (Кызылгат)

Бултак, кызыл болчоктор,

Бу бышкан … 
(помидор).

Јаражай чачы тышкары јайылат,

Кызарган бойы јерде јажынат.
                                                (Моркоп)

Алдымда мениҥ айрууш,

Кийнимде мениҥ – jалмууш.
(Уй)

Бӱ-ӱ-ӱ, бӱ-ӱ-ӱ!

Jалаҥ ӧлӧҥдӱ-ӱ-ӱ.

Мен сӱзер 

мӱӱстерлӱ-ӱ-ӱ. 
(Бука) 

Таштаҥ ташка

Секирип јӱредим.

Ноокы кийим

Сыйлап бередим. 
                         (Эчки)

Бу кайдаҥ келген, таны?

Ме-е-е! Ме-е-е!

Jалбырак меге-е-е,

Мелей сеге-е-е-е.

Ме-е-е! Ме-е-е!

Ӧлӧҥ сӱӱйдим,

Маҥтап jӱредим. 
(Кой)

Иго-го, иго-го!

Мен jорго!
(Ат)

Эки кӧзи тосток,

Бели дезе кертек,

Ичи оныҥ чербек,

Куйругы оныҥ чолтык.
(Тӧӧ)

Кеен чӱмдӱ кийимдӱ,

Кызыл јараш сагалду.

Чазы јокко ӧйди билер,

Чат эрте улус ойгозор.
(Пӧтӱгеш)

Кызыл ӧдӱктӱ,

Јалбаҥ-јалбаҥ базытту,

Кыјыраҥ кылыкту,

Кызыл-јалбак тумчукту.
(Кас)

Кызыл-јараш 

Куйрукту,

Чичкечек тумчукту,

Бойы јараш бӱдӱмдӱ.

Мен билерим ол …
(Тӱлкӱ)

Jелмер тӱктӱ

Талтак бутту,

Кышкыда уйкулу,

Jайгыда базытту

Не тынду? …
(Айу)

Jайгыда кийер боро тонду,

Кышкыда кийер ак тонду.

Кожоҥы оныҥ тотылдак,

Бойы дезе коркынчак.
(Койон)

Соок кышкы аралда

Карсылдаган тиштерлӱ,

Кӧк боро тонду,

Кардым куру-у-у-у,

Адым … не?
(Бӧрӱ)

Байбак jараш куйрукту,

Чып-чыйрак буттарлу,

Кулактары сыргалу.

Агаштаҥ агашка

Jеҥил секирер,

Кандый тынду билереер?
(Тийиҥеш)

Кӧр-к, Кӧрк!

Кӧр-к, Кӧрк!

Клееткенди кӧрийдим!

Чочогойдоҥ мергедийдим! 
(Кӧрӱк)

Jас ла келзе,

Jаҥкылдада эдет,

Ӱнин укса,

Ӱзе улус сӱӱнет.
(Кӱӱк)

Кӧмӱрдий кап-кара,

Сӱттий ап-ак,

Аралда учурайт,

Кайда болгонын,

Нени кӧргӧнин,

Нени укканын,

Ончозын jарлайт

Копты-jипти jетирет.
(Саҥыскан)

Тӱште уйкулу

Тӱнде кожоҥду

Ӱ-ӱ-ӱ! Ӱ-ӱ-ӱ!
(Ӱкӱ)

Кызыл тӧбӧлӱ ӧрӧкӧн

Оны кем кайда кӧргӧн?

Агаш чокып отурар,

Курт курсагын чыгарар.
(Томыртка)

Уйуктаза, кӧзин jумбайт,

Канатту, jе учпайт.
(Балык)

Суулу шил кайырчак

Ичинде јараш ӧлӧҥдӱ,

Балыктар јӱзет ӧҥдӱ.
(Аквариум)

Кӱскиде агаштыҥ кыбында,

Jаскыда jалаҥда ла айылда,

Кӱӱлеген учушту,

Табыжы коркышту.
(Чымыл)

Jараш чоокыр чечегеш,

Алдымда мениҥ jайылды.

Ӱзӱп  аларга «тап» этсем,

Чечегим ырап уча берди.
(Кӧбӧлӧк)

Jажыл-торко чамчалу,

Саҥ-башка тынду.

Секирип-секирип калыза.

Jетпезиҥ ого качан да.
(Секирткиш)

Буды талтак, ичи чарбак,

Кӧзи тозырак, оозы jайбак,

Кургак jерге кӧп jӱрбес.
(Бака)

